
Dowladda Victoria waxay ballanqaaday kordhinta gurisiinta dadka badan ee Victoria. Waxaan hagaajin doonaa xaaladaha guryaha ee dageneyaasha waxaana siinaynaa guryo badan dadka u baahan ayadoo loo marayo dib-u-cusboonaysiinta Flemington, oo ah mid ka mid ah cammaaradaha dhaadheer oo gabowga ah.
Raridda daganeyaasha cammaaradda
Ma kusoo noqon karaa cammaaradda? 
Daganeyaasha hadda ku nool dhismeyaasha wook-abka ee cammaaradda waxay yeelan doonaan fursadda kowaad inay ku soo noqdaan cammaaradda. 
Waxaan ku noolahay Holland Court / Victoria Street ee Cammaaradda Flemington, miyaan u baahan doonaa inaan ka guuro gurigayga?
Daganeyaasha degan Holland Court iyo Victoria Street waxaa laga codsan doonaa inay u guuraan guryo kale taas oo qayb ka ah habka dib-u-habaynta. Ma filayno bilaabidda raridda ilaa dhammaadka 2017ka. 
Haddii gurigaaga la baddelo asagoo qayb ka ah barnaamijka dib-u-cusboonaysiinta, waxaad heli doontaa fursadda kowaad inaad ku soo noqoto cammaaradda. Si dhow ayaan kuula shaqayn doonaa inta lagu jiro dhammaan marxaladaha barnaamijkan si loo hubiyo inaad haysato waqti kugu filan oo aad ku tixgeliso khayaaradaada guriyeed, iyo in la yareeyo carqaladaynta. Haddii aad doonayso inaad si joogto ah uga guurto cammaaradda, si dhow ayaan kuula shaqayn doonaa si aad u hesho guri joogto ah oo habboon. Anaga ayaa bixin doona wixii qarashyo ah oo la xiriira raridda.
Goorma ayuu bilaaban doonaa habka rariddu? 
Ma filayno bilaabidda raridda ilaa dhammaadka 2017ka. Waxaan qaban doonaa kulannada macluumaadka oo ku saabsan habka raridda oo loo qabanayo daganeyaasha cammaaradda bilaha Luuliyo iyo agoosto 2017ka (tbc).
Sidee bay wasaaraddu u maarayn doontaa habka raridda?
Waan fahamsanahay in ka-guuriddu ay walaac badan tahay. Si gacan looga gaysto inta lagu jiro habka dib-u-cusboonaysiinta in guuridda laga dhigo mid hallaasi ah intii suurtagal ahba, waanu:
kula hadli doonaa oo ku qaabili doonaa si lagaaga caawiyo inaad garato habka raridda
kaa caawin doonaa inaad garato khayaaradaada u guuridda guriga cusub
hubin doonaa inaan si caddaallad ah u adeegsano hababka habboon
hubin doonaa inaan tixgelino Cahdiga Xuquuqul Insaanka markaan samaynayno go’aamada ku saabsan guuriddaada, iyo inaan
kaala shaqayn doono in lagu siiyo dhowr khayaar markaan kaa codsano inaad u guurto guriga cusub.


Ma u baahan doonaa inaan baddalno dugsiga? 
Waxaan samayn doonaa dadaal kasta si laguugu caawiyo adiga iyo carruurtaada inaad ku sii xirnaataan dugsigiina deegaanka iyo adeegyada bulshada markaan kaa codsano inaad u guurto guri kale. Waxaan kaala shaqayn doonaa si lagaaga caawiyo si aad usii joogto meel u dhow intii suurtagal ah deriskaaga hadda ah. Halkii aysan arintaasi suurtagal ahayn, waxaan kugu caawin doonaa inaad kala ogaato dugsiyada iyo bixiyeyaasha adeegyada oo u dhow gurigaaga cusub.
Goobahee Melbourne ah ayaan u guuri karaa? Miyey tahay inaan u guuro meel ka baxsan Melbourne? 
Waxaan intii karaan keena ah ku dadaalaynaa in lagaa caawiyo inaad u guurto meel aad dooratay. Haddii aad doonayso inaad sii deganaato deriskaaga hadda ah, waxaan kaala shaqayn doonaa inaan guri kaaga helno goob degaankaaga ah. Khayaarada aad heli karto ee guuridda waxay ku xirnaan doonaan meelaha bannaan markaad guurayso, waxaana ka mid noqon kara guryaha dadweynaha ama kuwa bulshada, iyo guryaha kirada gaarka ah. 
Daganeyaasha qaarkood waxay dooran karaan inay u guuraan meelo cusub oo ka baxsan Melbourne waxaana ku caawin doonaa doorashadoodaas.
Cid kasta oo cammaaraddayda degan isla mar ma la rari doonaa? 
Raridda daganeyaasha way u kala duwanaan doontaa cammaarad ilaa cammaarad, waxayna qaadan kartaa ilaa 18 bilood. Waxaan bixin doonaa waqtiyada la cusboonaysiiyey sida ugu dhaqsaha badan oo aan karno. 
Immisa khayaaro oo rarid ah ayaan heli doonaa markaad iga codsataan inaan guuro? 
Waxaan kaala shaqayn doonaa inaan kuu helno guri cusub markaan kaa codsano inaad guurto. Waxaan ku siin doonaa laba khayaar guriyeed marxaladda guuridda ee habka dib-u-cusboonaysiinta.
Kumaa bixin doona qarashyada raridayda?
Markaan kaa codsano inaad guurto sababtoo ah barnaamijka dib-u-cusboonaysiinta, waxaan bixin doonaa qarashyada macquulka ah oo la galo markaad u guurayso guri cusub, iyo haddii aad doorato inaad dib ugu soo guurto cammaaradda la cusboonaysiiyey. Tan waxaa ka mid ah:
qidmadaha xiritaanka korontada, gaaska iyo taleefanka
qidmadaha dib-u-jahaynta mailka
Baakadaynta iyo qaadidda walxaha guriga iyo uraridooda gurigaaga cusub.
Dakhligayga ama xaq-u-yeelashadayda gurisiinta dadweynaha dib ma loo qiimayn doonaa ayadoo qayb ka ah habka raridda?
Dib-u-qiimayn ma jiri doonto oo qayb ka ah habka ka-guuridda. Haddii aad doorato inaad ku soo noqoto cammaaradda la cusboonaysiiyey, waxaan qiimayn doonaa codsigaaga wareejinta ayadoo loo eegayo Habbraacyada Cabbirka Guryaha iyo Qorsheyaasha Qoondaynta.
Waa maxay muuqaalka guryaha cusub?
Guryaha la Baddeley ee cammaaradda waxay yeelan doonaan liftiyo waxaana si fudud u heli kara dadka da’da ah, qoysaska, dadka qaba arimaha dhaqdhaqaaqa iyo dadka qaba iinta. 
Guryaha waxaa loo dhisi doonaa Heerarka Naqshadda Qolalka Wacan waxayna yeelan doonaan qiyaasidda tamarta oo toddoba xidigood ah taas oo ka dhigaysa qabow xiliga samarka iyo kuwa diiran xiliga qabowga iyo kuwo raqiis ku ah xaga kulaylka iyo qabowga. Guryahu waxay u baahan doonaan dayactirid aad u yar. 
Guryaha waxaa ku jiraya loondari gudeed iyo kaydin korortay. 
Qorsheyaashayadu waxay kaloo eegi doonaan qaar ka mid taxadiyaadka u gaarka ah Flemington – tusaale, muuqaalka horumarsan iyo dukaamada cusub iyo goobaha bulshada si loo abuuro fursadaha bulshadeed iyo kuwa dhaqaale oo badan oo ay helayaan dhammaan daganeyaasha ku nool derisyada. 
Tallaabooyinka xiga iyo macluumaad dheeraad ah 
Hadda maxaa dhacaya? 
Juun 2017 –Wax-soo-gudbinta ku saabsan isbaddellada mashruuca qorshaynta la-soojeediyey waa la aqbali doonaa ilaa 5pm Jumcaha 21 Luuliyo 2017 ayadoo la marayo www.planning.vic.gov.au/shrp. 
Luuliyo iyo Agoosto 2017 (tbc) – Kulannada macluumaadka ku saabsan raridda.
Sidee baa la ii-wargelinayaa ama u raadin karaa faahfaahinta ku saabsan mashruuca?
Iska-diiwaangeli arimaha mashruuca Flemington.renewal@dhhs.vic.gov.au
Ka eeg housing.vic.gov.au/flemington-renewal-program
Wac 13 11 72
Ama la hadal Xafiiska Guryaha ee degaankaaga oo ku yaal 12 Churchill Avenue, Ascot Vale ama wac 9371 6200.

